
2019 елга, 2020 һәм 2021 еллар план чорына

Татарстан Республикасы бюджет һәм салым сәясәтенең

ТӨП ЮНӘЛЕШЛӘРЕ

2019 елга, 2020 һәм 2021 еллар план чорына Татарстан Республикасы бюджет һәм салым сәясәтенең төп юнәлешләре, 2019 елга, 2020 һәм 2021 еллар план чорына Россия Федерациясе бюджет, салым, таможня-тариф сәясәтенең федераль дәрәҗәдә формалаша торган төп юнәлешләре нигезләмәләреннән, Татарстан Республикасы Президентының Татарстан Республикасы Дәүләт Советына юлламасыннан, Россия Федерациясе бюджет һәм салымнар системасына үзгәрешләр кертелә торган федераль законнардан чыгып,  2019 елга, 2020 һәм 2021 еллар план чорына Татарстан Республикасы бюджеты проектын эшләү кысаларында әзерләнде.

Алдагы елларда Татарстан Республикасы салым һәм бюджет сәясәте чараларын гамәлгә ашыру  бюджетны коммерциячел заемнар җәлеп итмичә башкарып чыгарга, 2017 ел йомгаклары буенча профицит барлыкка китерергә һәм бурыч йөкләмәләрен Татарстан Республикасы бюджеты керемнәренең гомуми күләменең 44 процентына  кадәр киметергә мөмкинлек бирде. 
Перспективалы салым түләүчеләрне  инвестиция эшчәнлекләренә ярдәм итү юлы белән җәлеп итү, шулай ук салым керемнәренең һәм салым булмаган керемнәрнең артуы республиканың берләштерелгән бюджеты кертемнәрендә чагылды: соңгы елларда Татарстан Республикасы берләштерелгән бюджетына салым керемнәре һәм салым булмаган керемнәр җыю буенча Идел буе федераль округы субъектлары арасында  алдынгы урында тора. 2017 елда  Татарстан Республикасы берләштерелгән бюджетына салым керемнәре һәм салым булмаган керемнәр 258,0 млрд сум күләмендә керде. Бу – узган елга караганда 10 процентка, яки 24,1 млрд сумга артыграк. 2018 елда Татарстан Республикасы берләштерелгән бюджетының салым керемнәре һәм салым булмаган керемнәр буенча үтәлеше, федераль законнардагы үзгәрешләрне исәпкә алып,  алдагы ел белән чагыштырганда 6 процентка артыграк булыр дип көтелә. Әлеге күрсәткеч шулай ук 2018 елгы инфляция дәрәҗәсеннән дә артыграк.
Салым сәясәтенең төп максатлары, беренче яктан,  бюджет тотрыклылыгын саклап калу, бюджет керемнәренең тиешле дәрәҗәсенә ирешү булса, икенче яктан – инвестиция климатын яхшырту, инвестиция активлыгын арттыру, эшкуарлык эшчәнлеген үстерү өчен шартлар тудыру. Моннан тыш, Татарстан Республикасында социаль сәясәтне гамәлгә ашыру  салым салу өлкәсендә  мөһим аспект булып кала. 

Төбәк икътисадының конкурентлылыкка сәләтен арттыру, Татарстан Республикасы берләштерелгән бюджетының салым керемнәренең алга таба да тотрыклы үсешенә ирешү, Татарстан Республикасы  берләштерелгән бюджетының  озак вакыт тотрыклы һәм нисбәтле булуын арттыру максатларында Татарстан Республикасы салым законнарын камилләштерү дәвам итәчәк. Шулай ук икътисад үсешенең зарури шартларының берсе булып җитештерүне технологик яңарту һәм модернизацияләү калырга тиеш. Республика территориясендә икътисадка кертелә торган инвестицияләрне хуплау һәм инновация эшчәнлеген стимуллаштыру өчен табышка салым һәм оешмалар мөлкәтенә салым буенча киметелгән салым ставкалары гамәлдә булуын дәвам итәчәк.
 Оешмалар мөлкәтенә салым буенча 2019 елда  аерым категориядәге салым түләүчеләр – синтетик һәм ярым синтетик мотор майлары җитештерүче оешмалар, технопарклар, индустриаль парклар, инновация-технология үзәкләре, шулай ук фәнни-тикшеренү һәм конструкторлык учреждениеләре өчен  киметелгән салым ставкалары гамәлдә булачак.
Моннан тыш, сәламәтлек саклау, физик культура, бакчачылык һәм яшелчәчелек ихтыяҗлары өчен кулланыла торган социаль-мәдәни өлкә объектларына карата салым преференцияләре 2022 елның 1 гыйнварына кадәр озайтылды.

«Чыгымнар күләменә киметелгән керемнәр» салым салу объекты буенча 2019 елга салым салуның гадиләштерелгән системасы сакланып кала.
Татарстан Республикасы салым сәясәтенә федераль законнардагы үзгәрешләр җитди йогынты ясый.
2018 елдан физик затларның аерым категорияләренә, җир салымын исәпләгәндә җир кишәрлеге мәйданының  600 квадрат метрына кадастр бәясе буенча салым акчасын кире кайтару сәбәпле, җирле бюджетларга җир салымы буенча керемнәр азрак керәчәк.

2019 елдан магистраль торба үткәргечләргә һәм электр тапшыру линияләренә карата оешмалар мөлкәтенә салым буенча киметелгән салым ставкасы үзенең гамәли көчен югалта. Гомуми файдаланудагы тимер юлларга һәм аларның аерылгысыз технологик өлешләре булып торган корылмаларга карата салым ставкасы 2019 елда – 1,3 процент, 2020 елда 1,6 процент булачак. Шул ук вакытта «Россия Федерациясе Салым кодексының беренче һәм икенче өлешләренә үзгәрешләр кертү турында» 2018 елның 3 августындагы 302-ФЗ номерлы Федераль закон нигезендә күчемле мөлкәт оешмалар мөлкәтенә салымнан төшереп калдырды. Күрсәтелгән үзгәрешләр  әлеге салым буенча республика бюджетына керемнәргә шактый тискәре йогынты ясаячак.

Файдалы казылмалар чыгару салымы буенча нефтькә  салым ставкасы 428 сумга арту 2019 елда табышка салым буенча керемнәрнең кимүенә китерәчәк. Моннан тыш, «Россия Федерациясе Салым кодексына үзгәрешләр кертү һәм «Россия Федерациясе Салым кодексының икенче өлешенә һәм Россия Федерациясенең аерым закон актларына үзгәрешләр кертү турында» федераль законның аерым нигезләмәләренең үз көчен югалтуын тану хакында» 2018 елның 3 августындагы 301-ФЗ номерлы Федераль закон нигезендә нефть чыгарганда файдалы казылмалар чыгаруга салым буенча югары салым ставкаларының гамәли көче  2021 елның 31 декабренә кадәр  арттырыла.
«Нефтькә салым үзгәрешләренең төгәлләнүе» дип гомуми исем белән аталган законнар  – «Россия Федерациясе Салым кодексына үзгәрешләр кертү һәм «Россия Федерациясе Салым кодексының икенче өлешенә һәм Россия Федерациясенең аерым закон актларына үзгәрешләр кертү турында» федераль законның аерым нигезләмәләренең үз көчен югалтуын тану хакында» 2018 елның 3 августындагы 301-ФЗ номерлы Федераль закон, «Таможня тарифы турында» Россия Федерациясе Законының 3.1 һәм 35 статьяларына үзгәрешләр кертү хакында» 2018 елның 3 августындагы 305-ФЗ номерлы Федераль закон кабул ителде. Законнар үзгәрүгә бәйле рәвештә Татарстан Республикасының кайбер нефть компанияләренең кереме кимергә мөмкин, бу исә, үз чиратында,  республика бюджетының керемнәр өлешендә чагылачак.
Акцизлар өлешендә көчле алкогольга акцизларның Россия Федерациясе субъектлары арасында бүлү өлешен, ваклап сату күләменә пропорциональ рәвештә, Россия Федерациясе бердәм счеты аша этаплап арттыру планлаштырыла (2018 елдагы 25%тан  2019 елда 30%ка, 2020 елда – 35%ка, 2021 елда – 40%ка кадәр). 2018 елда булган шартлар белән чагыштырганда Татарстан Республикасы бюджеты керемнәренең 2019 елда – 1 077 млн сумга, 2020 елда – 2 642 млн сумга, 2021 елда 4 244 млн сумга кимүе мөмкин.
Федераль законнарга кертелгән үзгәрешләр нигезендә электрон мәгълүмат тупланган чит ил паспортын (яңа буын паспорты)  алганда дәүләт пошлинасының күләме  3500 сумнан  5000 сумга кадәр, 14 яшьтә Россия Федерациясе гражданы паспортын алганда дәүләт пошлинасы 1500 дән 2500 гә кадәр артты. Моннан тыш, транспорт чарасын дәүләт теркәвенә алган өчен һәм транспорт чарасын теркәү турында  таныклама бирүгә бәйле теркәү гамәлләре өчен, шул исәптән югалган яисә яраксын хәлгә килгәннәре өчен пластик материалдан ясалган таныклыкларга дәүләт пошлинасы күләме 1500 сум, йөртүче таныклыгы, шул исәптән югалган яисә яраксыз хәлгә килгәннәре өчен пластик материалдан ясалган таныклыкларга дәүләт пошлинасы 3000 сум итеп билгеләнде. Әлеге үзгәрешләр Татарстан Республикасы бюджетына керемнәр артуына китерәчәк.
«Салымнар һәм җыемнар турында Россия Федерациясенең аерым закон актларына үзгәрешләр кертү хакында» 2018 елның 3 августындагы 303-ФЗ номерлы Федераль закон нигезендә өстәлгән бәягә салым буенча ставкалар 20 процентка кадәр арта. Шул ук вакытта социаль әһәмиятле товарларга һәм хезмәт күрсәтүләргә (төп туклану продуктларына, медикаментларга, балалар товарларына һ.б) ташламалы салым салу (10% һәм 0% ставкалар буенча)  сакланып кала.  Өстәлгән бәягә салым буенча ставкаларның артуы барлык дәрәҗәдәге бюджетларның чыгымнары артуга китерәчәк.
2019 елга,  2020 һәм 2021 еллар план чорына Татарстан Республикасы бюджеты проектын формалаштыру социаль-икътисадый үсеш траекториясенең уңай динамикасы ныгый торган, шул ук вакытта икътисадый үсеш темпларының кинәт артып китүенә өметләнергә ярамый торган шартларда бара. Шул ук вакытта социаль-мәдәни өлкәдә, шул исәптән аз керемле гражданнарга социаль ярдәм күрсәтүгә бәйле республика сәясәтенә кагылышлы мәсьәләләрне чишү зарурлыгы сакланып кала. Моннан тыш,  Россия Федерациясе Президентының «2024 елга кадәрге чорда Россия Федерациясе үсешенең илкүләм максатлары һәм стратегик бурычлары турында» 2018 елның 7 маендагы 204 номерлы Указында куелган максатларга ирешүгә һәм бурычларны үтәүгә юнәлдерелгән чараларны һәм проектларны гамәлгә ашыра башлауга бәйле яңа хәлләр барлыкка килә. Болар барысы да киләсе 2019 елга,  2020 һәм 2021 еллар план чорына  Татарстан Республикасы бюджет сәясәтенең төп бурычын – җаваплы һәм нәтиҗәле бюджет сәясәтенең төп принцибы буларак, бюджет системасының озак вакыт нисбәтлелеген һәм тотрыклылыгын тәэмин итү кирәклеген күрсәтә. Татарстан Республикасы  бюджетының нефть өлкәсендәге керемнәргә, аерым алганда, дөнья чимал базарларында бәяләрнең кинәт кенә тискәре үзгәреп китүгә бәйле булуын истә тотарга кирәк. Шулай ук тышкы сәяси вәзгыятьнең тискәре йогынтысына һәм ил икътисадына карата чикләүләргә, аерым алганда, тышкы сәүдәгә һәм финанс-инвестиция характерындагы чараларга бәйле хәлләр дә сакланып кала. Шуларны истә тотып, бюджетның керемнәр өлешен эшләүгә бик сак карауны дәвам итәргә һәм бюджетның чыгымнар өлешен планлаштырганда тиешле сәясәткә туры килүне дәвам итәргә кирәк.
Татарстан Республикасы берләштерелгән бюджетының нисбәтле булмау куркынычын киметү максатларында, 2019 – 2021 елларга Татарстан Республикасы берләштерелгән бюджетын 2019 – 2024 еллар чорында Россия Федерациясенең социаль-икътисадый үсеш фаразларының сценар шартларын база варианты итеп куллану нигезендә формалаштыру тәкъдим ителә.  Бу ысулны куллану, беренче чиратта, бюджетның керемнәр өлешен эшләгәндә максатка ярашлы. Шуңа бәйле рәвештә барлык дәрәҗәдәге бюджетларның керемнәр базасын арттыру, шул исәптән салым ташламаларын инвентарьлаштыру һәм аларның нәтиҗәле булуын тагын бер кат тикшерү юлы белән оптимальләштерү эшен үткәрү буенча югарыда телгә алынган салым сәясәте чараларын бер-бер артлы гамәлгә ашыруның актуаль һәм мөһим булуы сакланып кала.
2019 – 2021 елларга Татарстан Республикасы берләштерелгән бюджеты фаразларын төзегәндә түбәндәге параметрлар кулланылды:

	Исеме
	2019 ел
	2020 ел
	2021 ел

	Нефть бәясе, баррель доллар 
	63,4
	59,7
	57,9

	Доллар  курсы, сум
	63,2
	63,8
	64,0

	Инфляция, (үсеш %)
	104,3
	103,8
	104,0


2019 – 2021 елларга Татарстан Республикасы берләштерелгән бюджетының чыгымнар өлешен исәпләгәндә түбәндәге параметрлар кулланылды:
	Исеме
	2019 ел
	2020 ел
	2021 ел

	Дәүләт һәм муниципаль бюджет, автоном учреждениеләр хезмәткәрләренең хезмәт хакы
	01.10.2019 елдан 

арту 4,3 %
	01.10.2020 елдан арту 3,8 %
	01.10.2021 елдан 

арту 4,0 %

	Бюджет өлкәсе хезмәткәрләренең аерым категорияләре хезмәт хакы (Россия Федерациясе Президентының 07.05.2012 ел, №597, 01.06.2012 ел, №761, 28.12.2012 ел №1688 Указлары буенча)
	01.01.2019 елдан арту 4,3 %
	01.01.2020 елдан арту 3,8 %
	01.01.2021 елдан 
4,0 %

	Дәүләт һәм муниципаль идарә органнарында хезмәт хакы
	индексацияләнми

	Гавами йөкләмәләр
(халыкка акчалата түләүләр)
	01.01.2019 елдан арту
4,3 %
	01.01.2020 елдан арту
3,8 %
	01.01.2021 елдан арту  4,0 %

	Стипендияләр
	01.09.2019 елдан арту 

4,3 %
	01.09.2020 елдан арту 

 3,8 %
	01.09.2021  

елдан арту 4,0 %

	Туклану продуктлары, медикаментлар
	01.01.2019 елдан арту 

4,3 %
	01.01.2020 елдан арту
3,8 %
	01.01.2021 елдан арту 4,0 %

	Коммуналь хезмәт күрсәтүләр
	01.07.2019 елдан арту 

4,3 %
	01.07.2020 елдан арту
3,8 %
	01.07.2021 елдан арту 4,0 %

	Калган чыгымнар 
	2018 ел дәрәҗәсендә
	2018 ел дәрәҗәсендә
	2018 ел  дәрәҗәсендә


Бюджет чыгымнарын планлаштырганда республиканың Россия Федерациясе Президентының 2018 елның 7 маендагы 204 номерлы Указын һәм элегрәк кабул ителгән указларын үтәү кысаларында гамәлгә ашырылачак социаль йөкләмәләрен үтәү алыштыргысыз принцип һәм өстенлек булып кала.

Әлеге йөкләмәләрне үтәү зарурлыгы бюджетның социаль юнәлешен саклап калырга мөмкинлек бирә. Тиешле бюджет чыгымнарын башкару халыкның тормыш шартларын яхшыртуга, социаль проблемаларны адреслы чишүгә бәйле.
Реаль акча чыганаклары белән тәэмин ителмәгән бюджет йөкләмәләрен кабул итүдән баш тарту барлык дәрәҗәдәге бюджетларның нисбәтлелеген һәм тотрыклылыгын тәэмин итүдә мөһим фактор һәм Татарстан Республикасы бюджет сәясәтенең бер юнәлеше булып тора. Татарстан Республикасы бюджет проектын формалаштыру кысаларында  өстәмә чыгым йөкләмәләрен кабул итүгә бәйле мәсьәләләрне караганда бюджетның нисбәтле булмавын бетерүгә юнәлдерелгән алымнар сакланып кала. Яңа чыгым йөкләмәләре алу турында инициативалар һәм тәкъдимнәр аларның нәтиҗәлелеген бәяләп, гамәлдәге чыгым йөкләмәләрен урнаштыра торган норматив хокукый актларны өйрәнеп каралырга һәм финанслау чыганаклары булган очракта гына исәпкә алынырга тиеш.

Алдагы өч еллык чорда эшнең төп юнәлешләренең берсе бюджет чыгымнарының нәтиҗәлелеген арттыру сәясәтен гамәлгә ашыру булырга тиеш. Шул ук вакытта программа-максатчан планлаштыруның өстенлегеннән (бюджет ассигнованиеләренең нигезлелеген аларны формалаштыру этабында арттыру, аларның җәмгыять өчен үтә күренмәлелеген арттыру һәм нәтиҗәлелеген бәяләү өчен киңрәк мөмкинлекләрдән файдалану) файдалану мөһим булып кала. Бюджетны  дәүләт программалары нигезендә формалаштыру системасы республика үсешенең стратегик максатларына һәм Министрлар Кабинеты максатларына ирешүгә ярдәм итәргә тиеш. Дәүләт программаларын гамәлгә ашыруны бәяләү һәм аларда билгеләнгән максатчан индикаторларга ирешү алга таба да дәвам итәргә һәм киләсе өч еллык чорга бюджет планлаштыру буенча карарлар кабул итүгә зур йогынты ясарга тиеш.
Тиешле эш бюджетның чыгымнар өлешен эшләгәндә һәм үтәгәндә аерым бер резервларны ачыкларга ярдәм итә. Әлеге эшнең әһәмияте, федераль дәрәҗәдә кабул ителәчәк  кайбер карарларны исәпкә алып, тагын да арта. Чөнки әйтеп үтелгән карарлар Россия Федерациясе субъектлары берләштерелгән бюджетларының керемнәр базасын киметергә сәләтле.
Шул ук вакытта, бюджетның чыгымнар өлешен эшләгәндә һәм үтәгәндә беренче чираттагы социаль әһәмиятле чыгымнарны  үтәү генә җитми, агымдагы чыгымнар һәм капиталь характердагы чыгымнар оптималь тигезлектә булырга тиеш. Капиталь чыгымнарга килгәндә, мондый чыгымнарның көтелә торган нәтиҗәлелеген алдан бәяләү эшен, бюджеттан тиешле чыгымнар булачагы турында карар кабул итүгә китерәчәк конкурс процедураларыннан файдалануны, шулай ук мондый акчаларны тотуның нәтиҗәлелеген финанс контроленә кую юлларын үстерүне киләчәктә арттырырга кирәк. 

Бюджет акчаларын тотуның операция нәтиҗәлелеген арттыру өлешендә  бурыч күләмен әкренләп һәм тотрыклы киметүгә юнәлдерелгән дебитор бурычы белән эшләү, ел дәвамында бюджет акчаларын тигез тоту, шул исәптән астагырак бюджетларга, аларны бирү максатларына туры китереп, кирәк чакта һәм кирәкле булган күләмдә генә күчерү юнәлешләренә игътибар итәргә кирәк.

Киләсе 2019 – 2021 еллар чорында бюджет сәясәтенең барлык дәрәҗәдәге бюджетларының һәм  гомуми гавами-хокукый оешмаларның финанс эшчәнлегенең ачыклыгын һәм үтә күренмәлелеген арттыру кебек юнәлеше аеруча мөһим булып тора. Үтә күренмәлелек (ачыклык) принцибын гамәлгә ашыру  максатларында, шулай ук кабул ителә торган карарларның нәтиҗәлелеген арттыру, бюджет акчаларын максатчан тоту һәм иҗтимагый тикшереп тору мөмкинлеген тәэмин итү максатларында «гражданнар өчен бюджет» булдыру дәвам итә һәм халыкка бюджет процессының үтәлүе турында аның барлык этапларында да  даими рәвештә мәгълүмат биреп барырга кирәк.  

2019 – 2020 елларга бюджет сәясәтенең мөһим юнәлешләренең берсе шулай ук дәүләт идарәсе секторында финанс менеджменты сыйфатын арттыруны тәэмин итү торырга тиеш, моның өчен квартал саен үткәрелә торган мониторинг һәм  бюджет өлкәсендә  финанс контролен тагын да камилләштерү нигезендә  оештыру һәм стимуллаштыру характерындагы тиешле шартлар тудырырга кирәк. 
Җирле бюджетлар белән бюджетара мөнәсәбәтләр өлкәсендә Татарстан Республикасы Хөкүмәте алдында тора торган төп бурыч барлык дәрәҗәдәге бюджетларның  тулысынча нисбәтле булуы өчен шартлар тудырудан, чыгым вәкаләтләрен керем чыганаклары белән тәэмин итүдән, шулай ук  җирле бюджетларның табыш базасын арттыру резервлары табудан гыйбарәт. Әлеге мәсьәләне башкару  региональ һәм җирле бюджетлар арасындагы мөнәсәбәтләрне  җайга сала торган бюджет законнарына үзгәрешләр кабул ителгән очракта да тәэмин ителәчәк.

Дәүләт бурычы өлкәсендә  җитди эш юнәлеше булып бурыч йөкләмәсен нигезсез арттыруны булдырмый торган уйланылган һәм үлчәнгән сәясәт алып баруны дәвам итү, шулай ук Татарстан Республикасына элек бирелгән бюджет кредитлары буенча федераль бюджет алдындагы бурычларны реструктуризацияләү кысаларында барлыкка килгән бурычларны үз вакытында үтәү тора.


Монда төп эшләү алымы – финанс базарында хисаплашулар җәлеп итүдән һәм кредит оешмаларыннан кредитлар алудан баш тарту тәҗрибәсен дәвам итү.
Бюджетның ликвидлылыгын яхшырту максатларында, барыннан да битәр социаль йөкләмәләрне һичшиксез үтәү өчен, элеккеге еллардагы кебек үк, финанс елы кысаларында Татарстан Республикасы бюджетының исәп-хисап счетларында калган акчаларны тулылындыруга, кирәк булган очракта,  федераль бюджеттан кыска сроклы кредитлар алу мөмкинлеге каралачак.

Бирелгән дәүләт гарантияләре буенча бурыч йөкләмәләре күләменә  җитди тикшереп тору, шулай ук, дәвам ителергә тиеш.

2019 – 2021 еллар чорына  бюджет сәясәте, бюджет кытлыгын бюджет законнары һәм бюджет кредитлары буенча йөкләмәләрне реструктуризацияләү кысаларында Россия Федерациясе Финанс министрлыгы алдындагы  йөкләмәләр нигезендә рөхсәт ителә торган дәрәҗәдә саклап калып,  чыгым йөкләмәләрен үз чыганаклары исәбенә финанслауга йөз тотып, Татарстан Республикасы берләштерелгән бюджетының нисбәтлелелген һәм тотрыклылыгын тәэмин итәргә тиеш. Татарстан Республикасы дәүләт бурычы һәм бюджетның салым керемнәре һәм салым булмаган керемнәр арасындагы аерманы Татарстан Республикасы бюджетының салым керемнәре һәм салым булмаган керемнәре буенча еллык күләмнең 50 процентыннан артмый торган бурыч йөкләмәсе дәрәҗәсендә тотрыклы тәэмин итү планлаштырыла. Шул ук вакытта әлеге күрсәткечне киметү буенча эш алып барыла.
